
Shri Ravalanatha StavarAja Stotram

ಶ್ರೀರವಲನಾಥಸ್ತವರಾಜಸ್ತೋತ್ರಂ

ಶ್ರೀಗಣೇಶಾಯ ನಮಃ .. ಶ್ರೀರವಲನಾಥಾಯ ನಮಃ ..
ಖಡ್ಗಶೂಲಡಮರುಪಾತ್ರದಧಾನಂ ರತ್ನಭೂಧರಮಣಿರಣದೀಕ್ಷಿ .

ತುರಂಗವಾಹನಮಯಂ ಹತದೈತ್ಯಂ ತಂ ನಮಾಮಿ .. 1..

ಸತತಂ ಕುಲದೈವತಂ ದೇವಂ ದಕ್ಷಿಣಕೇದಾರಂ ರತ್ನಾಚಲನಿವಾಸಿನಂ .

ಜಮದಗ್ನಿಮಹಂ ವಂದೇ ರವಲೇಶಮಭೀಷ್ಟದಂ .. 2..

ರತ್ನಾಸುರಮಿದಂಶೂರಂ ತ್ರಿಮೂರ್ತಿಲಿಂಗಚಿನ್ಹಿತಂ .

ಜ್ಯೋತಿರವಲನಾಥಂ ಚ ವಂದೇ ದೇವಾರಿಮರ್ದನಂ .. 3..

ಏಕವೀರಾಪತಿಂ ಸೌಮ್ಯಂ ಜ್ಯೋತಿರ್ಲಿಂಗಂಪರಂತಪಂ .

ರವಲಾಖ್ಯಂ ಮಹಾಭಾಗಂ ವಂದೇ ಭಕ್ತಾರ್ತಿನಾಶನಂ .. 4..

ತ್ರಿಶೂಲಂ ಡಮರುಂ ಖಡ್ಗಂ ಪಾತ್ರಂ ಚ ಕರಪಂಕಜೈಃ .
ಬಿಭ್ರಾಣರೇಣುಕಾನಾಥಂ ವಂದೇ ತಂ ರವಲೇಶ್ವರಂ .. 5..

ಮಹಾಲಕ್ಷ್ಮೀಪ್ರಿಯಂ ಶಾಂತಂ ಬ್ರಹ್ಮಾವಿಷ್ಣುಶಿವಾತ್ಮಕಂ .

ಬ್ರಹ್ಮಕರ್ಮರತಂ ದಾಂತಂ ವಂದೇ ಕಾಮಪ್ರದಂ ದ್ವಿಜಂ .. 6..

ಶೇಷಸ್ಥಂ ಕರುಣಾಸಿಂಧುಂ ಕಾರುಣ್ಯಂ ಕವಿತಾಪ್ರದಂ .

ದೈತ್ಯಘ್ನಂ ವಸುದಂ ವಿಪ್ರಂ ವಂದೇ ವೈರಿವಿಮರ್ದನಂ .. 7..

ಕುಂಡಲಿನಂ ವಿರೂಪೀಣಂ ಶುಭಂಯಜ್ಞೋಪವೀತಿನಂ .

ವಾಣಗೀ ನೂಪುರಾರಾವಸಂಯುಕ್ತಂ ವಂದೇ ಪನ್ನಗವಾಹನಂ .. 8..

ದೀನಾನಾಥಂ ನಾಥನಾಥಂ ಸಿದ್ಧಿದಂ ಸಿದ್ಧಿಸೇವಿತಂ .

ಭುಕ್ತಿಮುಕ್ತಿಪ್ರದಾತಾರಂ ವಂದೇ ಹಂಸಕಲಾತ್ಮಕಂ .. 9..

ಯಇದಂ ಸ್ತವರಾಜಂ ತು ರವಲೇಶಮಹಾತ್ಮನಃ .
ತ್ರಿಕಾಲಂಯೋಜಪೇತ್ಪ್ರಾಜ್ಞಸ್ತಸ್ಯಸ್ಯಾದ್ವಾಂಛಿತಂ ಫಲಂ .. 10..

ಶತಾವೃತ್ಯಾ ವ್ಯಾಧಿನಾಶಂ ಸಹಸ್ರಾದ್ವರ್ತನಾದ್ವಸು .

ವಿದ್ಯಾಯುಷ್ಯಂ ಲಭೇಚ್ಛೀಘ್ರಂ ಭವತ್ಯೇವ ನ ಸಂಶಯಃ .. 11..
ಧರ್ಮಾರ್ಥಕಾಮಮೋಕ್ಷಾಣಾಂ ಪ್ರಾಪ್ತಿಸ್ಯಾನ್ನಿತ್ಯಜಾಪ್ಯತಃ .
ಇತಿಶ್ರೀಬ್ರಹ್ಮಾಂಡಪುರಾಣೇಅಗಸ್ತಿನಾರದಸಂವಾದೇ ಶ್ರೀರವಲನಾಥಸ್ತವರಾಜಸ್ತೋತ್ರಂ
ಸಂಪೂರ್ಣಂ .

ಶ್ರೀರವಲನಾಥಸ್ತವರಾಜಸ್ತೋತ್ರಂ

ಶ್ರೀನಾಥಚರಣಾರ್ಪಣಮಸ್ತು ..
.. ಶುಭಂ ಭವತು ..

Although it is mentioned in colophone that

the stotra is in Brahmandapurana, the

location is not traceable in the printed book.

